
А  Ж  Р  И  М
(ярашганлик муносабати билан жиноят ишини тугатиш тўғрисида)

2020 йил декабрь ойининг 1 куни жиноят ишлари бўйича Тошкент шаҳар Чилонзор туман судининг очиқ суд мажлиси ўз биносида бўлиб,
Раислик қилувчи: судья Д.Валиев, судья ёрдамчиси Ж.Пайзуллаевнинг котиблигида, тарафлардан Тошкент шаҳар Чилонзор туман прокурорининг ёрдамчиси Ш.Ўткиров, жабрланувчи Г.Мадаминова, гумон қилинувчи ХХХ ва химочи Г.Мирзаевалар иштирокида, Ўзбекистон Республикаси ЖК 169-моддасининг 1-қисми билан юритилган 1-1006-2002/436-сонли жиноят иши кўриб чиқилди.

Гумон қилинувчи ХХХ, 1996 йил 16 октябрь куни Тошкент шаҳрида туғилган, миллати ўзбек, Ўзбекистон Республикаси фуқароси, маълумоти ўрта, оилали, муқаддам жиноят ишлари бўйича Тошкент шаҳар Шайхонтоҳур тумани судининг 2015 йил 25 майдаги ҳукмига кўра Ўзбекистон Республикаси ЖК 277-моддаси 2-қисмининг “а,б” бандлари билан ЖКнинг 57-моддаси қўлланилиб 2 йил 6 ой муддатга аҳлоқ тузатиш ишлари жазоси тайинланган, тайинланган жазони тўлиқ ўтаб бўлган, Тошкент шаҳар, Шайхонтоҳур тумани, Маннон Уйғур кўчаси, 67а-ҳонадонда рўйхатда туриб яшайди, соғлом.

Суд ишда тўпланган ҳужжатларга ва суд муҳокамасида текширилган далилларга баҳо бериб, қуйидагиларни

А Н И Қ Л А Д И:

Гумон қилинувчи ХХХ 2020 йил 4 октябрь куни соат 21:00 ларда ўғирлик яъни ўзганинг мулкини яширин равишда талон-торож қилиш мақсадида Тошкент шаҳар, Чилонзор тумани, 20-мавзе 15-уй олдида бўлган фуқаро Г.Мадаминовага тегишли давлат рақами 10 L 846 NA “Матиз” русумли автомашина ичидаги 1.280.000 сўм пулларни яширин равишда талон-торож қилиб, воқеа жойидан яширинган. 
Гумон қилинувчи ХХХ Ўзбекистон Республикаси ЖК 
169-моддасининг 1-қисмида назарда тутилган жиноятни содир этган.
Суд мажлисида гумон қилинувчи ХХХ ва жабирланувчи Г.Мадаминовалар ариза билан мурожаат қилишиб, жиноят ишини ярашганликлари муносабати билан тугатишни сўрашган. 
Гумон қилинувчи ХХХ суд мажлисида, ярашув тўғрисидаги аризасини қувватлаб, айбига тўлиқ иқрорлик билдириб, 
2020 йил 4 октябрь куни соат 21:00 ларда Тошкент шаҳар, Чилонзор тумани, 20-мавзе, 15-уй олдида бўлган давлат рақам белгиси 10 L 846 NA “Матиз” русумли автомашина ичидаги 1.280.000 сўм миқдордаги пулларни талон-торож қилиб, воқеа жойидан яширинганлиги, ҳозирда жабирланувчига нисбатан етказилган моддий ва маънавий зарарларни тўлиқ қоплаганлиги, улар ўзаро ярашганликлари айтиб, суддан ўзига нисбатан бўлган ишни томонларнинг ярашганлиги муносабати билан тугатишни сўради.
Жабирланувчи Г.Мадаминова суд мажлисида, 2020 йил 4 октябрь куни соат 21:00 ларда Тошкент шаҳар, Чилонзор тумани, 20-мавзе, 15-уй олдида бўлган давлат рақам белгиси 10 L 846 NA “Матиз” русумли автомашинаси ичидаги 1.280.000 сўм миқдордаги пулларни гумон қилинувчи ХХХ олганлиги,  ҳозирда унга етказилган моддий ва маънавий зарар тўлиқ қопланганлиги ва гумонланувчи ХХХ билан ярашиб олганлигини маълум қилиб, уларни ўзаро ярашганлигини эътиборга олиб, ХХХга нисбатан жиноят ишини томонларнинг ярашганлиги муносабати билан тугатишни сўради.
Ўзбекистон Республикаси ЖКнинг 661-моддасига биноан, ЖК 
169-моддасининг 1-қисмида назарда тутилган жиноятни содир этган шахс, агар у ўз айбига иқрор бўлса, жабирланувчи билан ярашса ва етказилган зарарни бартараф этса, жиноий жавобгарликдан озод этилиши мумкин.
Ўзбекистон Республикаси ЖПК 84-моддасининг 4-қисмига асосан, жабирланувчи ЖКнинг 661-моддасида назарда тутилган жиноятлар тўғрисидаги ишлар бўйича гумон қилинувчи, айбланувчи, гумон қилинувчи билан ярашган тақдирда жиноят иши ушбу Кодекснинг 62-бобида белгиланган тартибда суд томонидан айблилик ҳақидаги масала ҳал қилинмасдан тугатилиши мумкин.
Суд, жабирланувчилар Г.Мадаминова ва гумон қилинувчи ХХХнинг ярашув тўғрисидаги аризаларини ўрганиб ҳамда Чилонзор туман прокурорининг ёрдамчиси Ш.Ўткировнинг гумон қилинувчи ХХХга нисбатан жиноят ишини жабирланувчи билан ўзаро ярашганлик муносабати билан айблилик масаласини ҳал қилмасдан туриб тугатиш ҳақида берган фикрларини эшитиб, ХХХ айбига ихтиёрий иқрорлигини ва етказилган зарарнинг тўлиқ қопланганлигини, жабирланувчи ва гумон қилинувчига бирон-бир тазйиқ бўлмаганлигини, ярашув уларнинг ўзаро хоҳишлари билан ихтиёрий бўлганлигини эътиборга олиб ва Ўзбекистон Республикаси ЖК 169-моддасининг 1-қисмида назарда тутилган жиноят ярашувга тушиши сабабли Ўзбекистон Республикаси ЖКнинг 661-моддасига мувофиқ ХХХни жиноий жавобгарликдан озод қилиб ва унга нисбатан юритилган жиноят ишини айблилик масаласини ҳал қилмасдан туриб Ўзбекистон Республикаси ЖПК 84-моддасининг 4-қисмига асосан ярашганлик муносабати билан тугатишни лозим деб топади.
Шу билан бирга, суд жабирланувчи Г.Мадаминовага Ўзбекистон Республикаси ЖПК 583-моддасининг 5-қисмига асосан, ушбу ярашув суд томонидан тасдиқлангандан сўнг у мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотишини тушунтиришни лозим топади.
Ўзбекистон Республикаси ЖПК 585-586-моддаларига амал қилиб, суд
	
				А  Ж  Р  И  М        Қ И  Л  А  Д  И:

Гумон қилинувчи ХХХ Ўзбекистон Республикаси ЖКнинг 661-моддасига мувофиқ Ўзбекистон Республикаси ЖК 
169-моддасининг 1-қисми билан жиноий жавобгарликдан озод қилинсин ва унга нисбатан юритилган жиноят иши Ўзбекистон Республикаси ЖПК 
84-моддасининг 4-қисмига асосан тугатилсин.
Жабирланувчи Г.Мадаминовага мазкур иш бўйича иш юритишни қайта тиклаш юзасидан илтимоснома бериш ҳуқуқи йўқолган деб ҳисоблансин.
	Ажрим устидан ўн сутка ичида жиноят ишлари бўйича Тошкент шаҳар судига апелляция тартибида хусусий шикоят берилиши ёки протест билдириши мумкин.

